Տ Ե Ղ Ե Կ Ա Ն Ք
​​​«Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	20.11.2023թ.

	
	N /27.1/49178-2023

	Դիտողություններ և առաջարկություններ չկան
	Ընդունվել է

	2. Ներքին գործերի նախարարություն
	26.10.2023թ.

	
	N 43/21/128801-2023

	Ի պատասխան Ձեր 18.10.2023թ. թիվ ՊՆ/510/6356-2023 գրության՝ ՀՀ ներքին գործերի նախարարությունում քննարկվել է «Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ կատարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան:
Միաժամանակ հայտնում ենք, որ ՀՀ ներքին գործերի նախարարության կողմից մշակվել և շրջանառության մեջ են դրվել Հայաստանի Հանրապետության կառավարության 2023 թվականի հունիսի 1-ի N 892-Ն որոշման մեջ փոփոխություններ և լրացում կատարելու մասին և Հայաստանի Հանրապետության կառավարության 2023 թվականի հունիսի 1-ի N 882-Ն որոշման մեջ փոփոխություն և լրացում կատարելու մասին ՀՀ կառավարության որոշումների նախագծերը, որոնք տեղադրված են նաև իրավական ակտերի հրապարակման միասնական կայքում։
	Ընդունվել է

Ընդունվել է ի գիտություն

	3. Կրթության, գիտության, մշակույթի և սպորտի նախարարություն


	20.10.2023թ.

	
	N 01/27/29185-2023

	Դիտողություններ և առաջարկություններ չկան
	Ընդունվել է

	4. Ֆինանսների նախարարություն


	30.10.2023թ.

	
	N 01/34-1/21150-2023

	Դիտողություններ և առաջարկություններ չկան
	Ընդունվել է

	5. Ազգային անվտանգության ծառայություն
	26.10.2023թ.

	
	N 11/1598

	Դիտողություններ և առաջարկություններ չկան
	Ընդունվել է

	6. Անվտանգության խորհուրդ
	26.10.2023թ.

	
	N /40.89/36817-2023

	Դիտողություններ և առաջարկություններ չկան
	Ընդունվել է

	7. Վարչապետի աշխատակազմի պետաիրավական վարչություն
	01.12.2023թ.

	
	N 02/10.3/41434-2023

	Նախագծով նախատեսվում է ֆիզիկական, կրակային և շարային պատրաստության աստիճանների գնահատման արդյունքներով միայն մեկ պատրաստության աստիճանից կամ միայն մասնագիտական գիտելիքների և ծառայողական պարտականությունների իմացության թեստավորումից «անբավարար» գնահատական ստանալու պատճառով հավելավճար ստանալու կամ հավելավճարի հաշվարկումը շարունակելու իրավունք ձեռք չբերած զինծառայողին հնարավորություն ընձեռնել կրկին ներկայացնել «անբավարար» գնահատական ստացած համապատասխան պատրաստության աստիճանի գնահատումը կամ մասնագիտական գիտելիքների և ծառայողական պարտականությունների իմացության թեստավորումը վերահանձնելու ատեստավորման հայտ: Այս դեպքում վերահանձնման արդյունքներով զինծառայողը «բավարար» կամ «լավ» կամ «գերազանց» գնահատական ստանալու դեպքում համարվելու է ատեստավորված: Առաջարկվող լրացման կապակցությամբ ուշադրություն ենք հրավիրում «Զինվորական ծառայության և զինծառայողի կարգավիճակի մասին» օրենքով ամրագրված պայմանագրային զինծառայողների ատեստավորման վերաբերյալ օրինադրույթների վրա, որոնցով ատեստավորման արդյունքներով հավելավճար ստանալու կամ հավելավճարի հաշվարկումը շարունակելու իրավունք ձեռք չբերած պայմանագրային զինծառայողին, ըստ էության,   տրվում է միայն կրկնակի ատեստավորում անցնելու համար դիմելու հնարավորություն, այն էլ՝ տարեկան ոչ ավելի, քան երկու անգամ: Նշված օրենքը պայմանագրային զինծառայողի համար, ով հավելավճար ստանալու կամ հավելավճարի հաշվարկումը շարունակելու իրավունք ձեռք չի բերել, չի նախատեսում թեստավորման վերահանձնման հնարավորություն, որպիսի պարագայում ստացվում է, որ Կառավարության որոշմամբ նախատեսվելու է, ըստ էության, միջանկյալ փուլ, ինչը չի բխում վերոնշյալ օրենսդրական կարգավորումներից:

Բացի այդ, առաջարկվող կարգավորման ներդրումը, ընդհանուր առմամբ, համահունչ չէ ատեստավորման ինստիտուտի ընդհանուր գաղափարին՝ հաշվի առնելով, որ տվյալ դեպքում դրա բուն նպատակը որոշակի մակարդակի մասնագիտական գիտելիքներ ու հմտություններ ունեցող զինծառայողին հավելավճարի տրամադրումն Է: Մինչդեռ, առաջարկվող կարգավորմամբ, ըստ էության, զինծառայողին տրվում է թեստավորման վերահանձնման անսահմանափակ հնարավորություն, այն դեպքում, երբ հենց օրենսդիրը կրկնակի ատեստավորման համար ընձեռել է տարեկան ոչ ավելի, քան երկու անգամ դիմելու հնարավորություն: 
	Ընդունվել է
Շահագրգիռ պետական մարմինների հետ համաձայնեցված և Արդարադատության նախարարության քննարկմանը ներկայացված «Զինվորական ծառայության և զինծառայողի կարգավիճակի մասին» օրենքում լրացում կատարելու մասին» ՀՀ օրենքի նախագծով օրենքի 47-րդ հոդվածի 7-րդ մասում նախատեսվել է ՀՀ կառավարության որոշմամբ սահմանվող ատեստավորման կարգում ատեստավորման վերահանձնման հնարավորություն: Նախատեսվում է օրենքի նախագիծը ՀՀ վարչապետի աշխատակազմ ներկայացնել մինչև 2024թ. հունվարի 1-ը:

	8. Վարչապետի աշխատակազմի իրավաբանական վարչություն
	01.12.2023թ.

	
	N 02/10.3/41434-2023

	Նախագծով, ըստ էության, զինծառայողին հնարավորություն է տրվում ատեստավորման արդյունքներով «ենթակա չէ հաշվարկվելու հավելավճար» եզրակացությունը ստանալուց հետո ներկայացնելու թեստավորումը վերահանձնելու ատեստավորման հայտ, սակայն հարկ է նկատի ունենալ, որ այն պահից, երբ վերջիններիս նկատմամբ կայացվել է  «Զինվորական ծառայության և զինծառայողի կարգավիճակի մասին» օրենքի (այսուհետ՝ օրենք) 47-րդ հոդվածի 6-րդ մասի 3-րդ կետով սահմանված եզրակացությունը՝ նրանք արդեն անցնում են օրենքի 47-րդ հոդվածի 7-րդ մասի կարգավորումների դաշտ, որով սահմանված են ատեստավորմանը վերաբերող ելակետային հիմնարար դրույթներ, այդ թվում՝ օրենքով նախատեսված դեպքերում զինծառայողների՝ կրկնակի ատեստավորում անցնելու համար տարեկան ոչ ավելի քան երկու անգամ դիմելու հնարավորություն։ 
	Ընդունվել է

Շահագրգիռ պետական մարմինների հետ համաձայնեցված և Արդարադատության նախարարության քննարկմանը ներկայացված «Զինվորական ծառայության և զինծառայողի կարգավիճակի մասին» օրենքում լրացում կատարելու մասին» ՀՀ օրենքի նախագծով օրենքի 47-րդ հոդվածի 7-րդ մասում նախատեսվել է ՀՀ կառավարության որոշմամբ սահմանվող ատեստավորման կարգում ատեստավորման վերահանձնման հնարավորություն: Նախատեսվում է օրենքի նախագիծը ՀՀ վարչապետի աշխատակազմ ներկայացնել մինչև 2024թ. հունվարի 1-ը:

	9. Վարչապետի աշխատակազմի քաղաքացիական ծառայության գրասենյակ
	01.12.2023թ.

	
	N 02/10.3/41434-2023

	Հայաuտանի Հանրապետության կառավարության 2023 թվականի փետրվարի 9-ի N 162-Ն որոշման մեջ լրացումներ կատարելու մասին Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծի 1-ին կետով նախատեսվում է Կառավարության 2023 թվականի փետրվարի 9-ի N 162-Ն որոշմամբ հաստատված հավելվածի 43-րդ կետը լրացնել նոր նախադասություններով, որոնց համաձայն՝ եթե զինծառայողը հավելավճար ստանալու կամ հավելավճարի հաշվարկումը շարունակելու իրավունք ձեռք չի բերել ֆիզիկական, կրակային և շարային պատրաստության աստիճանների գնահատման արդյունքներով միայն մեկ պատրաստության աստիճանից կամ միայն մասնագիտական գիտելիքների և ծառայողական պարտականությունների իմացության թեստավորումից «անբավարար» գնահատական ստանալու պատճառով, ապա իրավունք ունի ատեստավորման եզրակացությունը ստանալու օրվանից հետո 15-օրյա ժամկետում ներկայացնել «անբավարար» գնահատական ստացած համապատասխան պատրաստության աստիճանի գնահատումը կամ մասնագիտական գիտելիքների և ծառայողական պարտականությունների իմացության թեստավորումը վերահանձնելու ատեստավորման հայտ։
Այս կապակցությամբ հայտնում ենք, որ նախագծային կարգավորումները խնդրահարույց են և չեն համապատասխանում «Զինվորական ծառայության և զինծառայողի կարգավիճակի մասին» օրենքով սահմանված ատեստավորման ինստիտուտի կարգավորումների տրամաբանությանն ու նպատակներին: Մասնավորապես՝ «Զինվորական ծառայության և զինծառայողի կարգավիճակի մասին» օրենքի 47-րդ հոդվածի 7-րդ մասի համաձայն՝ ատեստավորման արդյունքներով հավելավճար ստանալու կամ հավելավճարի հաշվարկումը շարունակելու իրավունք ձեռք չբերած պայմանագրային զինծառայողը կարող է կրկնակի ատեստավորում անցնելու համար դիմել տարեկան ոչ ավելի, քան երկու անգամ, որի արդյունքներով հավելավճար ստանալու իրավունք ձեռք բերելու դեպքում հավելավճարը հաշվարկվում է այդ իրավունքը ձեռք բերելու օրվանից:  

Վերոգրյալ օրենսդրական կարգավորման բովանդակային մեկնաբանությունից պարզ է դառնում, որ օրենսդիրը արդեն իսկ նախատեսել է ատեստավորման համար նախատեսված ժամկետում ատեստավորմանը կրկին մասնակցելու առնվազն երկու իրավական հնարավորություն, եթե ատեստավորման ենթակա զինծառայողները «չեն հաղթահարում» ատեստավորման իրավական գործընթացը, հետևաբար այս համատեքստում նախագծային կարգավորումները խնդրահարույց են և չեն բխում «Զինվորական ծառայության և զինծառայողի կարգավիճակի մասին» օրենքի 47-րդ հոդվածով սահմանված իրավական կարգավորումների պահանջներից:

Հաշվի առնելով վերոգրյալը՝ գտնում ենք, որ Նախագծի 1-ին կետով առաջարկվող կարգավորումը ունի լրացուցիչ խմբագրման կամ հստակեցման անհրաժեշտություն:
	Ընդունվել է

Շահագրգիռ պետական մարմինների հետ համաձայնեցված և Արդարադատության նախարարության քննարկմանը ներկայացված «Զինվորական ծառայության և զինծառայողի կարգավիճակի մասին» օրենքում լրացում կատարելու մասին» ՀՀ օրենքի նախագծով օրենքի 47-րդ հոդվածի 7-րդ մասում նախատեսվել է ՀՀ կառավարության որոշմամբ սահմանվող ատեստավորման կարգում ատեստավորման վերահանձնման հնարավորություն: Նախատեսվում է օրենքի նախագիծը ՀՀ վարչապետի աշխատակազմ ներկայացնել մինչև 2024թ. հունվարի 1-ը:


